КОМИ РЕСПУБЛИКАСА ВЕСЬКӦДЛАН КОТЫРЛӦН

ШУӦМ
“Коми Республикаса национальнӧй политика министерство йылысь” Коми Республикаса Веськӧдлан котырлӧн 2007 во ӧшым тӧлысь 18 лунся 299 №-а шуӧмӧ вежсьӧмъяс  пыртӧм йылысь
Коми Республикаса Веськӧдлан котыр шуис:

1. Пыртны “Коми Республикаса национальнӧй политика министерство йылысь” Коми Республикаса Веськӧдлан котырлӧн 2007 во ӧшым тӧлысь 18 лунся 299 №-а шуӧмӧ татшӧм вежсьӧмъяс:

Коми Республикаса национальнӧй политика министерство йылысь положениеын, мый вынсьӧдӧма шуӧмӧн (содтӧд):

1) 8 пунктса 1 пунктув гижны тадзи:
“1) раса, национальносьт, кыв, енлы эскӧм да мукӧд торъялун вылӧ видзӧдтӧг мортлӧн да гражданинлӧн инӧдъяс, мездлун да оланпасӧн урчитӧм кӧсйӧмъясын канму гарантияясӧн аслас уджмогъяс серти могмӧдӧм;”;

2) 9 пунктын:

а) 2 пунктув гижны тадзи:
“2) нуӧдӧ йӧзпӧвстса да енлы эскан йитӧдъясын серпаслы мониторинг да сетӧ Коми Республикаса Юралысьлы да Коми Республикаса Веськӧдлан котырӧ йӧзпӧвстса йитӧдъяс йылысь тыръюӧр да Коми Республика мутасын йӧзпӧвстса (этническӧй котыркостса) воча сувтӧмъясысь видзчысьӧм да найӧс ӧлӧдӧм кузя, йӧзпӧвстса да енлы эскӧмын ӧтсӧгласлун могмӧдӧм кузя вӧзйӧмъяс;”;
 б) 3 пунктув гижны тадзи:
“3)  нуӧдӧ енлы эскан йитӧдъяс серти мониторинг да  сетӧ Коми Республикаса Юралысьлы Коми Республикаын енлы эскан йитӧдъяс йылысь тыръюӧр;”;

в) 4 пунктув киритны;

г) 6 пунктув гижны тадзи:
“6) лӧсьӧдӧ дінму уджтасъяслысь балаяс да мероприятиеяслысь планъяс, кутшӧмъясӧс веськӧдӧма Коми Республика мутасын олысь Россия Федерацияса войтырлысь кыв да культура канмусянь отсалӧм, видзӧм да сӧвмӧдӧм вылӧ, гражданалысь ӧтувъялун ёнмӧдӧм, йӧзпӧвстса да енлы эскӧмын ӧтсӧгласлун вылӧ, да збыльмӧдӧ найӧс;”; 

д) 7 пунктув гижны тадзи:
“7) пӧртӧ олӧмӧ аслас уджмогъяс серти мераяс, кутшӧмъясӧс индӧма:

инӧдъясын быд сикас дзескӧдӧмысь да йӧзкотырса, расаӧ, национальносьтӧ, кывйӧ либӧ енлы эскӧмӧ пырӧм серти увтыртӧмысь видзчысьӧм вылӧ;

Коми Республика мутасын олысь Россия Федерацияса войтырлысь этнокультурнӧй унапӧлӧслунсӧ, налысь кывъяснысӧ да культурасӧ видзӧм да сӧвмӧдӧм вылӧ; этша лыда войтырсикаслысь инӧдъяссӧ дорйӧм вылӧ; выльлаӧ овмӧдчысь йӧзлӧн социальнӧй да культурнӧй велалӧм вылӧ;

йӧзпӧвстса (этническӧй котыркостса) воча сувтӧмъясысь видзчысьӧм да  йӧзпӧвстса да енлы эскӧмын ӧтсӧгласлун могмӧдӧм вылӧ;”;

е) 5 – 25 пунктувъяс лыддьыны 4 – 24 пунктувъясӧн.

2. Тайӧ шуӧмыс вынсялӧ сійӧс примитан лунсянь.

Коми Республикаса Юралысьлысь

могъяс недыр олӧмӧ пӧртысь                                                   В. Гайзер

Сыктывкар
2014 вося тӧвшӧр тӧлысь 28 лун
32 №
Третьякова О., 2439 пас
